
დღის წესრიგი
         
1. საპროცესო წარმომადგენლობასთან დაკავშირებული საკითხების განხილვა;
2. კრიზისულ მდგომარეობაში მყოფი ბავშვიანი ოჯახების დახმარების ქვეპროგრამის განხილვა, რათა ქვეპროგრამა უფრო მოქნილი და ბენეფიციარის ინტერესზე მორგებული გახადეს.          
             შეხვედრას ესწრებოდნენ: 
ნინო ოდიშარია, მარი წერეთელი, ნატო ჩაფიძე, ეთერ ცხაკაია და სოციალური მუშაკები:  ეკატერინე მინდორაშვილი, ანა ბარდაველძე, მადონა ჩიკვილაძე, ელენე არბოლიშვილი, მზევინარ ღაჭავა, ნანა სიჭინავა, მარინე ჯიშიაშვილი, ნინო ცეცხლაძე, მანანა კობახიძე, ლალი უნდილაშვილი, ნათია ნიგურიანი, ნათელა გვენეტაძე, ნინო ელიოზაშვილი, თეა კვაჩიძე, ნინო გიგიაძე, მაგდანა ჯამბრიშვილი.
ნინო ოდიშარიამ გახსნა შეხვედრა და ისაუბრა სოციალური მუშაობის ხელშემწყობი საკოორდინაციო საბჭოზე წამოჭრილ საკითხზე საპროცესო წარმომადგენლობის დროს არსებული სირთულეების დაძლევისათვის საქმის შემსუბუქების  ინდიკატორების აუცილებლობის შესახებ. შეხვედრის დროს სოციალურ მუშაკებს გადაეცათ სსიპ სოციალური მომსახურების სააგენტოს მეურვეობა/მზრუნველობისა და სოციალური პროგრამების დეპარტამენტის მიერ შეგროვებული მონაცემები საქართველოს მასშტაბით საპროცესო წარმომადგენლობის რაოდენობის შესახებ. სოციალურმა მუშაკების განმარტებით, წარმოდგენილ მონაცემებში არის უზუსტობები და არ აჩვენებს მათ მთლიან დატვირთვას. სოციალური მუშაობის ხელშემწყობი საკოორდინაციო საბჭოს შეხვედრების დროს რეგიონების წარმომადგენლებს დაევალათ საპროცესო წარმომადგენლობის რაოდენობების მოწოდება, თუმცა მათ მიერ აღნიშნული ინფორმაცია მოწოდებული არ იქნა. აღნიშნულის გათვალისწინებით, შეხვედრის მონაწილეები შეთანხმდნენ, რომ  სოციალური მუშაკები სამინისტროს და სსიპ სოციალური მომსახურების სააგენტოს მეურვეობა/მზრუნველობისა და სოციალური პროგრამების დეპარტამენტს მიაწვდიან შემდეგ ინფორმაციას:
1. 2019 წლის პირველი კვარტლის მონაცემებით რამდენ ბენეფიციართან ჩაერთო სოციალური მუშაკი, როგორც საპროცესო წარმომადგენელი და რამდენი ვიზიტი განახორციელა;
2. 2019 წლის პირველი კვარტლის მონაცემებით რამდენ ბენეფიციარს ჰყავდა მშობელი/სანდო პირი, რომელიც არ იქნა მოძიებული/ჩართული პარტნიორი უწყების მიერ ;
3. 2019 წლის პირველი კვარტლის მონაცემებით რამდენ შემთხვევაში მოიძებნა, მაგრამ არ გამოცხადდა მშობელი/სანდო პირი;
4. 10 აპრილიდან 25 აპრილამდე პერიოდში, რამდენ შემთხვევაში ითხოვდა პროკურორი სოციალური მუშაკის ჩართვას, მიუხედავად იმისა რომ არსებობდა მშობელი/სანდო პირი;
5. 10 აპრილიდან 25 აპრილამდე პერიოდში, საქმის წარმოების ვადის ამოწურვის გამო რამდენ შემთხვევაში გამოიძახეს სოციალური მუშაკი არასამუშაო საათებში;
6. 10 აპრილიდან 25 აპრილამდე პერიოდში, იყო თუ არა გამოყენებული მოწმისა და დაზარალებულის კოორდინატორი.
ასევე, განხილული იყო სოციალური მუშაკების ინსტრუქციის  დახვეწის საკითხიც, რომელიც ზემოთ ხსენებული მონაცემების წარმოდგენის და ანალიზის შემთხვევაში უფრო დეტალურად განიხილება.
სოციალური მუშაკების მიერ დაისვა ასევე საკითხი, რომლის მიხედვითაც მიუხედავად იმისა, რომ  სოციალური სამუშაოს ეფექტური განხორციელების შესახებ სსიპ-სოციალური სააგენტოს დირექტორის ბრძანებით ადმინისტრაციული საქმეების წარმოება დაევალა ტერიტორიული ერთეულების სპეციალისტს, მათ მიერ არ ხდება ამ სამუშაოს სრულყოფილად შესრულება, რადგან ბრძანება არის ზოგადი. სოციალური მუშაკების მიერ გამოითქვა სურვილი  სოციალური სამუშაოს ეფექტური განხორციელების შესახებ სსიპ-სოციალური სააგენტოს დირექტორის ბრძანება დაზუსტდეს და ადმინისტრაციული საქმეები დაკონკრეტდეს შემდეგნაირად:
· მობრუნებული ვაუჩერების (მათ შორის, კრიზისულ მდგომარეობაში მყოფი ბავშვიანი ოჯახების დახმარების ქვეპროგრამის) ასახვა შესაბამის ბაზაში;
· ბაზებში (ჩაილდი, დეი ქეა, პორტალზე) მინაცემების შეყვანა;
· რეესტრების წარმოება;
· არამატერიალიზებული ვაუჩერების (სათემო, მცირე საოჯახო) შეყვანა, შესაბამისი დანართების წარმოება და გადაგზავნა;
· იურისტის არყოფნის პერიოდში გადაწყვეტილებების შექმნა და ბეჭდვა.

სოციალური მუშაკებმა აღნიშნეს, ცენტრებში, განსაკუთრებიით რეგიონებში,  სპეციალისტების რესურსი არის მწირი და ამ სამუშაოს შესრულება პრობლემურია. ასევე, ციცო გვენეტაძემ გამოთქვა სურვილი განხორციელდეს ამ ბრძანებით სპეციალისტებისათვის დავალებული სამუშაოს შესრულების მონიტორინგი, რადგან მისივე გადმოცემით, ამ ეტაპზე ვაკე-საბურთალოს სერვის ცენტრში ადმინისტრაციულ საქმეებს ისევ სოციალური მუშაკები აკეთებენ. 
კრიზისულ მდგომარეობაში მყოფი ბავშვიანი ოჯახების დახმარების ქვეპროგრამის განხივლისას სოციალური მუშაკების მიერ გამოითქვა შემდეგი მოსაზრებები: 12 თვემდე ხელოვნური კვების ვაუჩერის გაცემის დროს სამიზნე ჯგუფს დაემატოს შშმ მშობლების შვილები, თუ მას აქვს წონის დეფიციტი, თუ სარეიტინგო ქულა შეჩერებულია რაიმე მიზეზით, ბენეფიციარი და მასზე დამოკიდებული მცირეწლოვანი პირი, რომლებმაც დამოუკიდებელი ცხოვრების დაწყების მიზნით დატოვეს დედათა და ბავშვთა თავშესაფარი/ძალადობის მსხვერპლთა თავშესაფარი/ინსტიტუცია  და დაწესებულების დატოვებიდან არ არის გასული 30 დღე, ობოლი ბავშვი, ოჯახი, რომელსაც აქვს 65000-დან 100000-მდე ქულა და ბავშვს აქვს წონის დეფიციტი, რეინტეგრირებული ბავშვის ოჯახში დაბადებული სხვა ბავშვი.
იმის გამო რომ სვანეთში არ არის აფთიაქები და ქსელური მაღაზიები სვანეთის სოციალური მუშაკის - მადონა ჩიკვილაძის მიერ გამოითქვა სურვილი,  რომ მინდობილ პირს შეეძლოს 12 თვემდე ხელოვნური კვებისა და კრიზისულის ვაუჩერით აიღოს შესაბამისი პროდუქცია დაბადებისა და პირადობის  მოწმობებისა წარდგენის საფუძველზე, ასევე, ვინაიდან სვანეთში არის ფარმადეპოს აფთიაქი  სააგენტოს მიერ ხელშეკრულება გაფორმდეს ამ ქსელთანაც.
აჭარის უფროსი სოციალური მუშაკის - ნინო ცეცხლაძის მიერ გამოითქვა სურვილი, რომ სსიპ სოციალური მომსახურების სააგენტოს მიერ მოხდეს ქსელურ მაღაზიებთან მოლაპარაკება, რომ მათთან იქნას შეტანილი ბავშვთა ხელოვნური კვება, რადგან შემდგომში შესაძლებელი გახდეს კრიზისულის საკვები ვაუჩერით ბავშვთა ხელოვნური კვების მიღება. 
კახეთის სოციალური მუშაკმა - ნინო ელიოზაშვილმა აღნიშნა, რომ მანქანის მძღოლი, რომელიც გამოყოფილ იქნა კახეთის რეგიონზე ხშირად საუბრობს, რომ საწვავი აქვთ ლიმიტირებული და ყველა ვიზიტზე სოციალური მუშაკის ტრანსპორტირებას ვერ შეძლებს.
[bookmark: _GoBack]ნინო ოდიშარიამ მაგდანა ჯამბრიშვილს სთხოვა, სოციალური მუშაობის ხელშემწყობი საკოორდინაციო საბჭოს შეხვედრის  დროს მინისტრის დავალების შესაბამისად, იმ სამედიცინო დაწესებულების მონაცემების მოწოდება, რომელმაც ბავშვის მშობელს, რომელიც მკურნალობდა ინტენსიურ განყოფილებაში კლინიკაში კვების მიტანა დაავალა.
 
2
